
内容概要

《古今图书集成术数丛刊》是以《钦定古今图书集成·博物汇编·艺术典》申所收的古代中国术数类
部分为底本，经数年精心校勘而成。
共有卜筮、星命、相术、堪舆、术数、选择等六个部分，并附收了拆字、挂影、射桩等。
全书绝大部分内容都是《四库全书·子部·术数类》所未曾收录的文献资料，现在看来，更具特殊的
研究价值。
全书简体横排9分类详细，结构严谨，体例完备，收录广泛，图文并茂，是迄今为止所出版的规模最
大、内容最丰富、资料最完整的简体排校本术数图书。
本丛书的出版，是对中华五千年文明一个侧面的梳理，更是为当今传统文化研究者提供了一个不可或
缺的宝库。

作者简介

郑同，易学学者、编辑，周易工作室的创办兼策划，多年来一直从事易学与术数的研究，著有《纳甲
筮法新讲义》、《易学新识》等。
现从事易学图书的编辑出版与推广工作。
先后主持点校出版易学图书30余种，另点校《四库全书术数初集》（全四册）、《四库全书术数二集
》（全三册）等术数类图书，广受国内外易学界的好评。

章节摘录

卷一 卜筮汇考一易经系辞上传天一、地二，天三、地四，天五、地六，天七、地八，天九、地十。
《本义》：此言天地之数阳奇阴偶，即所谓河图者也。
其位一、六居下，二、七居上，三、八居左，四、九居右，五、十居中。
就此章而言之，则中五为衍母，次十为衍子，次一、二、三、四为四象之位，次六、七、八、九为四
象之数。
二老位于西北，二少位于东南，其数则各以其类交错于外也。
《大全》：朱子曰：卦虽八而数须十者，八是阴阳数，十是五行数。
一阴一阳便是二，以二乘二便是四，以四乘四便是八。
五行本只是五而有是十者，盖一个便包两个。
如木便包甲乙，火便包丙丁，土便包戊己，金便包庚辛，水便包壬癸，所以为十。
天数五，地数五，五位相得而各有合。
天数二十有五，地数三十。
凡天地之数，五十有五。
此所以成变化而行鬼神也。
《本义》：天数五者，一、三、五、七、九，皆奇也。
地数五者，二、四、六、八、十，皆偶也。
相得，谓一与二，三与四，五与六，七与八，九与十，各以奇偶为类而自相得。
有合，谓一与六，二与七，三与八，四与九，五与十，皆两相合。
二十有五者，五奇之积也。
三十者，五偶之积也。
变化，谓一变生水而六化成之，二化生火而七变成之，三变生木而八化成之，四化生金而九变成之，
五变生土而十化成之。
鬼神，谓凡奇偶生成之屈伸往来者。
《大全》：朱子曰：五位相得而各有合是两个意，一与二、三与四、五与六、七与八、九与十，是奇
偶以类相得。
一与六合，二与七合，三与八合，四与九合，五与十合，是各有合。
在十干，甲乙木、丙丁火、戊己土、庚辛金、壬癸水便是相得。
甲与己合，乙与庚合，丙与辛合，丁与壬合，戊与癸合，是各有合。
所以成变化而行鬼神也。
程子曰：变化言功，鬼神言用。
大错之数五十，其用四十有九。
分而为二以象两，挂一以象三，揲之以四以斜四时，归奇于扐以象闰。
五岁再闰，故再扐而后挂。
《本义》：大衍之数五十，盖以河图中宫天五乘地十而得之，至用以筮。
则又止用四十有九，盖皆出于理势之自然，而非人之知力所能损益也。
两谓天地也，挂悬其一于左手小指之间也。
三，三才也。
揲，间而数之也。
奇，所揲四数之余也。
扐，勒于左手中三指之两间也。
闰，积月之余日而成月者也。
五岁之间，再积日而再成月，故五岁之中，凡有再闰，然后别起积分。
如一挂之后，左右各一揲而一扐，故五者之中凡有再扐，然后别起一挂也。
《大全》：朱子曰：河图洛书之中数皆五，衍之而各极其数以至于十，则合为五十矣。
河图积数五十五，其五十者，皆因五而后得，独五为五十所因而自无所因，故虚之则但为五十。

又五十五之中其四十者，分为阴、阳、老、少之数，而其五与十者无所为，则又以五乘十、十乘五而
亦皆为五十矣。
洛书积数四十五，其四十者散布于外而分阴、阳、老、少之数，唯五居中而无所为，则亦自含五数而
并为五十矣。
中数五，衍之而各极其数以至于十者，一个衍成十个，五个便是五十。
圣人说这个不只是说得一路，他说出来这个物事自然有许多通透去。
如五奇五偶成五十五，又一说六、七、八、九、十因五得数也。
河图五十五，是天地自然之数。
大衍五十，是圣人去这河图里面，取那矢五地十衍出这个数。
大概河图是自然底，大衍是用以揲蓍求卦底。
问大衍之义，曰：天地之数五十有五，虚其中金、木、水、火、土五数，便是五十。
又虚天一，故用四十有九。
此一说也。
三天两地便是虚去天一之数，只用天三对地二耳。
又五为生数之极，十为成数之极，以五乘十、以十乘五亦为五十，此一说也。
又数始于一成于五，小衍之成十，大衍之成五十，此一说也。
数家之说虽多不同，某谓此说却分晓问，窃谓大衍之数不过五而已。
五者，数之祖也。
河图洛书皆五居中，而为数祖宗。
大衍之数五十者，即此五数衍而乘之，各极其数，而合为五十也。
是五也，于五行为土，于五常为信。
水、火、木、金，不得土不能各成一器。
仁、义、礼、智，不实有之亦不能各成一德。
此五所以为数之宗也。
不知是否。
曰：此说是奇者，左右四揲之余也。
扐，指间也。
谓四揲左手之策而归其余于无名指间，四揲右手之策而归其余于中指之间也。
挂一一岁，揲右二岁，扐右三岁，一闰。
揲左四岁，扐左五岁，再闰也。
一挂之间凡再扐，即五岁之间凡再闰之象也。
大衍之数五十，其用四十有九者，五十之内去其一，但用四十九策，合同未分，是象太一也。
分而为二者，以四十九策分置左右两手。
象两者，左手象天，右手象地，是象两仪也。
挂一者，挂犹悬也；于右手之中取一策悬于左手小指之间。
象三者，所挂之策所以象人，而配天地是象三才。
揲之以四者，揲数之也，谓先置右手之策于一处而以右手四四而数左手之策，又置左手之策于一处而
以左手四四而数右手之策也。
象四时者，皆以四数是象四时也。
归奇于扐力者，奇零也，扐勒也；谓既四数两手之策，则其四四之后必有零数，或一或二或三或四，
左手者，归之于第四、第三指之间；右手者，归之于第三、第二指之间而扔之也。
象闰者，积分而成闰月也。
五岁再闰故再扐而后挂者，凡前后闰之相去，大略三十二月，在五岁之中。
此挂一、揲四、归奇之法。
亦一变之间凡一挂、两揲、两扐，为五岁之象。
其间，凡两扔以象闰，是五岁之中凡有再闰。
然后置前挂扐之策，复以见存之策分二挂一，而为第二变也。

大衍之数五十，蓍之筹乃其策也，策中乘除则直谓之数尔。
蓍卦，当初圣人用之，亦须有个见成图算。
后自失其传，所仅存者只有这几句。
其间已自是添入字去说他了。
想得古人无许多解，须别有个全文。
说看《系辞》，须先看大衍之数以下，皆是说卜筮。
节斋蔡氏曰：天参、地两合而为五位，每位各衍之为十，故曰大衍。
丹阳都氏曰：天地之数五十有五，而大衍之数五十者，盖数备于五，而五十所宗者五也。
大衍之数五十而其用四十有九者，盖数始于一，而四十有九数之所宗者一也。
建安丘氏曰：大衍之数五十者，取河图中五参天两地之数以为衍母也。
大衍之用止四十九者，又就河图五十数之在外者，虚其天一之数而不用也。
盖一者数之始，天下之数无穷，而一无为，故无为之。
一以象太极。
西山蔡氏曰：五岁再闰者，一变之中自有五节。
挂为一节，揲左为二节，归左奇于扐为三节，揲右为四节，归右奇于扐为五节。
一节象一岁，三节一归奇象三岁，一闰五节再归奇象五岁再闰。
天地之数三百六十，每岁气盈六日，朔虚六日。
一岁余十二日，三岁余三十六日，以三十日为一月，更余六日。
又二岁余二十四日；合前所余六日为三十日为再闰。
再扐而后挂者，再扔之后，复以所余之蓍合而为一，为第二变。
再分再挂再揲也，不言分二，不言揲四，独言挂一者，明第二变不可不挂也。
或日：揲蓍之法虚一，分二，挂一，揲四，归奇，其第一揲不五则九，第二揲不四则八，计其奇数以
定阴、阳、老、少。
其初挂之一何也？
曰：虚一分二挂一揲四归奇，乃天地四时之生万物也。
其奇数策数以定阴、阳、老、少，乃万物正性命于天地也。
生蓍以分二挂一为体，揲四归奇为用，立卦以奇数为体，策数为用。
在天地则虚其一而用四十九，在万物则挂其一而用四十八，此圣人所以知变化之道也。
又曰：第一揲挂一，以四十九，其奇一也。
第二揲非四十四则四十，第三揲非四十则三十六，不复有奇矣。
其挂何也？
曰：人与天地并立为三，天地非人则无以裁成辅相，故分二必挂一也。
初挂者人极所以立，天地因乎人也。
再揲三揲之挂者，人因天地以为用也。
乾之策二百一十有六，坤之策百四十有四，凡三百有六十，当期之日。
《本义》：凡此策数，生于四象。
盖河图四面，太阳居一而连九，少阴居二而连八，少阳居三而连七，太阴居四而连六。
揲蓍之法，则通计三变之余，去其初挂之一，凡四为奇，凡八为偶，奇圆围三，偶方围四，三用其全
，四用其半，积而数之，则为六、七、八、九，而第三变揲数策数亦皆符会。
盖余三奇则九，而其揲亦九，策亦四九三十六，是为居一之太阳。
余二奇一偶则八，而其揲亦八，策亦四八三十二，是为居二之少阴。
二偶一奇则七，而其揲亦七，策亦四七二十八，是为居三之少阳。
三偶则六，而其揲亦六，策亦四六二十四，是为居四之老阴。
是其变化往来进退离合之妙，皆出自然，非人之所能为也。
少阴退而未极乎虚，少阳进而未极乎盈，故此独以老阳老阴计乾坤六爻之策数，余可推而知也。
期，周一岁也，凡三百六十五日四分日之一。
此特举成数而概言之耳。

《大全》：朱子曰：策者，蓍之茎数。
《曲礼》所谓策为筮者是也。
《大传》所谓乾坤二篇之策者，正以其挂扐之外见存蓍数为言耳。
盖揲蓍之法，凡三揲挂扐通十三策，而见存三十六策，则为老阳之爻；三揲挂扐通十七策，而见存三
十二策，则为少阴之爻；三揲挂扐力通二十一策，而见存二十八策，则为少阳之爻；三揲挂扔通二十
五策，而见存二十四策，则为老阴之爻。
《大传》专以六爻乘二老而言，故日乾之策二百一十有六，坤之策百四十有四，凡三百有六十。
其实六爻之为阴阳者，老少错杂其积而为乾者，未必皆老阳；其积而为坤者，未必皆老阴；其为六子
诸卦者或阳或阴，亦互有老少焉。
盖老少之别，本所以生爻而非所以名卦，今但以乾有老阳之象，坤有老阴之象，六子有少阴阳之象，
且均其策数又偶合焉，而因假此以明彼则可，若便以乾六爻皆为老阳，坤六爻皆为老阴，六子皆为少
阳少阴，则恐其未安也但三百六十名，阴阳之合，其数必齐。
若乾坤之爻而皆得于少阴阳也，则乾之策六，其二十八而为百六十八；坤之策六，其三十二而为百九
十二，其合亦为三百六十，此则不可易也。
大凡易数皆六十，三十六对二十四，三十二对二十八，皆六十也。
以十甲十二辰，亦凑到六十也。
钟律以五声十二律，亦积为六十也，以此知天地之数皆至六十为节。
兼山郭氏曰：或曰乾坤称九六而六子不称七八，何也？
曰：九六有象，七八无象也。
以卦则六子之卦，七八隐于其中而无象也。
以画则虽六子亦皆乾坤之画，而六子无画也。
唯乾坤有用九用六之道，诸卦得奇者皆用乾之九，得偶者皆用坤之六，终无用七用八之道，故曰九六
有象七八无象也。
节斋蔡氏曰：天地之运，大小皆极于三百六十，大衍乾坤之策当期之日，真所谓与天地相似也。
二篇之策万有一千五百二十，当万物之数也。
《本义》：二篇谓上下经。
凡阳爻百九十二，得六千九百一十二策。
阴爻百九十二，得四千六百八策。
合之得此数。
《大全》：朱子曰：二篇之策，当万物之数，亦是取象之辞，不是万物恰有此数。
《正义》曰：乾之策二百一十有六者，以乾老阳一爻有三十六策，六爻凡有二百一十有六策也；乾之
少阳一爻有二十八策，六爻则有一百六十八策，此经据乾之老阳之策也。
坤之策百四十有四者，坤之老阴一爻有二十四策，六爻故一百四十有四策也。
若坤少阴一爻有三十二策，六爻则有一百九十二，此经据坤之老阴之策也。
凡三百有六十当期之日者，举合乾坤两策有三百六十，当期之数。
三百六十举其大略，不数五日四分日之一也。
二篇之策万有一千五百二十当万物之数者，二篇之爻总有三百八十四爻，阴阳各半，阳爻一百九十二
，爻爻别三十六，总有六千九百一十二也；阴爻亦一百九十二，爻爻别二十四，总有四千六百八也，
阴阳总合万有一千五百二十，当万物之数也。
今考：凡言策者，即谓蓍也。
《礼》日：龟为卜，策为筮。
又曰：倒策、侧龟。
皆以策对龟而言，则可知矣。
《仪礼》亦言筮人执策，尤为明验。
故此凡言策数，虽指挂扐之外过揲见存之蓍数而言，然不以挂扐之内所余之蓍不为策也。
疏义及其解说皆已得之，且其并以乾、坤二少之爻为言，则固不专以乾坤为老，六子为少矣。
但乾坤皆少而其合亦为三百六十，两篇皆少而其合亦为万一千五百二十，则数有未及而学者不可不知

耳。
云峰胡氏日：前则挂扔之数象月之闰，此则过揲之数象岁之间，盖揲之以四已合四时之象，故总过揲
之数又合四时成岁之象也。
独日乾坤之策者，犹用九、用六三百八十四爻之通例而独于乾坤言之也。
是故四营而成易。
十有八变而成卦。
《本义》：四营，谓分二挂一揲四归奇也。
易，变易也，谓一变也。
三变成爻，八变则成六爻也。
《大全》：朱子曰：四营而成易，易字只是个变字，四度经营方成一变。
若说易之一变，却不可这处未下得卦字，亦未下得爻字，只下得易字。
四营而成易者，营谓经营，易即变也，谓分二、挂一、揲四、归奇，凡四度经营蓍策乃成一变也。
十有八变而成卦者，谓既三变而成一爻，复合四十九策如前经营以为一变，积十八变则成六爻，而为
一卦也。
其法初一变两揲之余为挂扐者，不五则九，第二变两揲之余为挂扐者，不四则八。
第三变两揲之余为挂扐者，亦不四则八，五四为少，九八为多。
若三变之间，一五两四，则谓之三少；一九两八，则谓之三多；或一九一八而一四，或一五而二八，
则谓之两多一少，或一九而二四，或一五一四而一八，则谓之两少一多。
盖四十九策去其初挂之一，而存者四十八，以四揲之为十二。
揲之数，四五为少者，一揲之数也。
八九为多者，两揲之数也。
一揲为奇，两揲为偶。
奇者属阳而象圆，偶者属阴而象方。
圆者一围三而用全，故一奇而含三。
方者一围四而用半，故一偶而含二也。
若四象之次，则一日太阳，二日少阴，三日少阳，四曰太阴。
以十分之，则居一者含九，居二者含八，居三者含七，居四者含六。
其相为对待而具于洛书者，亦可见也。
故三少为老阳者，三变各得其一揲之数，而三三为九也。
其存者三十六，而以四数之复得九，揲之敞也。
左数右策则左右皆九，左右皆策，则一而围三也。
三多为老阴者，三变各得两揲之数，而三二为六也。
其存者二十四，而以四数之，复得六，揲之数也。
左数右策则左右皆六，左右皆策则围四用半也。
两多一少为少阳者，三变之中再得两揲之数，一得一揲之数，而两二一三为七也，其存者二十八。
而以四数之，复得七，揲之数也。
左数右策则左右皆七，左右皆策则方二圆一也。
方二谓两八，圆一谓一十二。
两少一多勾少阴者，三变之中再得一揲之数，一得两揲之数，而二三一二为八也。
其存者三十二，而以四数之，复得八，揲之数也。
左数右策则左右皆八，左右皆策则圆二方一也。
圆二谓两十二，方一谓一八。
多少之说虽不经见，然其实以一约四，以奇为少、以偶为多而已。
九八者两其四也，阴之偶也，故谓之多。
五四者一其四也，阳之奇也，故谓之少。
奇阳体圆，其法径一围三而用其全，故少之数三；偶阴体方，其法径一围四而用其半，故多之数二。
归奇积三三而为九，则其过揲者四之而为三十六矣；归奇积三二而为六，则其过揲者四之而为二十四

矣；归奇积二三一二而为八，则其过揲者四之而为三十二矣；归奇积二二一三而为七，则其过揲者四
之而为二十八矣。
过揲之数虽先得之，然其数众而繁。
归奇之数虽后得之，然其数寡而约。
纪数之法，以约御繁，不以众制寡。
故先儒旧说，专以多少决阴阳之老少，而过揲之数亦冥会焉。
初非有异说也。

